
Құсайынова Ж.   ҚазАТУ Басқарма төрағасының тәрбие жұмыстары жөніндегі орынбасары, филология ғылымдарының докторы

Ұлт болашағын ұлықтаған университет
Қазіргі қоғамда жастардың бойындағы көшбасшылық қабілетін дамыту маңызды.

Бұл ретте жастарға бос уақытын тиімді пайдаланудың маңызын ұғындыруымыз қажет. С.Сейфуллин атындағы Қазақ агротехникалық университетінде студенттердің бос уақытын тиімді пайдалануын қадағалайтын арнайы  Қоғамдық кәсіптер  факультеті бар. Танымал өнер иесі, профессор Б.Байсағатов басшылық ететін факультетте студенттер кәсіби мамандардан сабақ алады. «Шабыт»  ұлт-аспаптар ансамблі, «Ақжелкен» студенттер театры, «Шаттық» және «Қызғалдақ» би ансамбльдері мен «Аграрка сарбаздары» көңілді тапқырлар клубы жұмыс істейді.

Ал спорттық клубтар жөнінде әңгіме тым бөлек. Шыны керек, жастарды спортқа баулып, бұқаралық  спортты  дамытуда  ҚазАТУ-дың  алдына түсетін оқу орны болмай тұр. Былтыр Лондонда өткен XXX жазғы олимпиада ойындарына қатысқан студенттеріміз - Данияр Елеусінов пен Ілияс Сүлейменов, тек университеттің  ғана  емес, ел мақтанышына  айналып үлгерді. ЖОО аумағынан ашылған студенттік емхана да жастарға үлкен қолдау болып отыр. Бүгінде емханада үш бірдей дәрігер - терапевт және кардиолог, невропатолог, психолог дәрігерлермен бірге медбикелер де қызмет көрсетеді. Ал студенттердің жеке мәселелері бойынша университет ректоры апта сайын арнайы қабылдау күнін өткізеді. 
Қорыта айтқанда, С. Сейфуллин атындағы ҚазАТУ саналы ұлт болашағын қалыптастыруға да зор үлес қосып келеді.

